
توندئاژۆیی و هەڵش������اخانەو لەو جۆرە توند و 
تیژیانەیە كە لە ئاست بنەماڵەدا بەكاردەبرێت 
و دەبێتە هۆی خەس������ار ی������ان ئێش و ئازاری 

جەستەیی، دەروونی و رەگەزی.
س������ێ فاكت������ەر و ئێلێمێنت������ی س������ەرەكیی 
هەڵس������وكەوت، خەس������ار و زیان و رەگەز لە 
جۆرەكانی جیاوازیی توند و تیژی دەبینرێتەوە. 
رەگەزی سەردەست و بكەر زۆرتر پیاوانن، لە 
هێندێ������ك كات و شوێنیش������دا، ژنان، جگە لە 
هاوس������ەرانیان، لە لایەن باوك و براو تەنانەت 
كوڕەكانی خۆیانەوە بەرەورووی توند و تیژی 
دەبنەوە، ژنان لە ژیانی خۆیاندا چوار شێوەی 
تون������د و تیژی ئەزموون دەكەن كە بریتین لە، 
فیزیكی)جەس������تەیی(، دەروونی، ئابووری و 

سێكسی:
توند و تیژیی فیزیكی )جەستەیی(

شێوەكانی ئازاری جەستەیی، لێدان و بریندار 
كردن، هەڵكێشانی قژ، سووتاندن و پاڵ پێوە 
نان لە خۆ دەگرێت، رەنگە هەموو چینەكانی 
جیاوازی������ی ژنان بە ب������ێ لەبەرچاو گرتنی 
ئاست و جۆری خوێندن، نەژاد، و بارودۆخی 
بنەماڵەیی تووش������ی ئەم جۆرە توند و تیژیە 

ببنەوە.
توند و تیژیی دەروونی

ئ������ەم جۆرە لە توند و تیژی، هەڵس������وكەوتی 

س������ەرەڕۆیانەو باڵادەس������تانە بۆ سووك كردن 
و س������ووكایەتی بە ژن، هەڕەش������ە بۆ ئازار و 
كوشتنی ژن یان خود كەسێكی بنەماڵەكەی، 
جنێو، گاڵتە كردن، مۆڵەت نەدان بۆ بینینی 
خزم و كەسەكانی و هەروەها زیندانی كردنی 
ژن لە ماڵدا، لە خۆوە دەگرێت. ئەو ش������ێوەیە 
دەبێتە هۆی دەركەوتنی هەس������تی بەتاڵی و 
هیچ بوون و یان »خۆ وێران كردن«، هەڵاتن 
لە بەشداریی كۆمەڵایەتی و درووست بوونی 

دڵەڕاوكییەكی بەردەوام لە ژنان دەبێت.
توند و تیژیی ئابووری

دابی������ن نەكردنی مەعاش و پ������ارەی بژێوی 
ژیان، بەكارهێنانی نەگونجاو ناش������یاوی ژن 
ب������ۆ ئامانج گەلی ئاب������ووری و هەروەها لە 
ناوبردن و دەست درێژی بۆ سەر كەل و پەلی 
تایبەتیی ژن كە خۆشی دەوێن، لە خاڵەكانی 
ئەم ش������ێوە لە توند و تیژیەیە. لە زۆرێك لە 
وڵاتاندا، ژنان وەكوو هێزی كاری بێ مووچە 
ب������ەكار دەهێنرێن و ئەوەش ب������ۆ خۆی دەبێتە 
هۆكارێك بۆ خوڵقاندن و دروست بوونی توند 

و تیژی دەروونی.
توند و تیژیی سێكسی

بەكارهێنان������ی هێ������زی لە رادەب������ەدەر بە بێ 
پێوەندی سێكسیی ناسروشتی  خواستی ژن، 
و بە زۆرەملێ، بەرگ������ری لە بە كارهێنانی 

رێكخراوی تەندروستیی جیهانی لە یەكەمین 
لێكۆڵینەوەی خۆی سەبارەت بە توندوتیژی 
دژی ژن������ان، بەو دەرەنجامە گەیش������تووە كە 
لە هەر 18 چرك������ەدا، یەك ژن دەكەوێتە بەر 
پەلام������ار یان خودی توندوتی������ژی. تەنانەت 
»دووگی������ان« بوون������ی ژن، نابێت������ە هۆی 
پاراس������تنی ئەو لە بەرامبەر دەست درێژی و 

توند و تیژیی پیاوان.
30 ت������ا 35 لە س������ەدی ژنان������ی ئەمریكی 
ب������ەرەورووی ئ������ازاری جەس������تەیی لە لایەن 
هاوسەرانیان دەبنەوە و 15 تا 25 لە سەدیان 
لە كاتی »دوو گی������ان بوونیش دەكەونە بەر 
لێدان و ئەش������كەنجە. هەروەه������ا لە هەر 10 
قوربانیی ژن، سێ كەسیان بە دەستی هاوسەر 
یان پیاوانی دیكە دەكوژرێن. 41 لە س������ەدی 
ژنانی هیندستان، بە هۆی ئازاری جەستەیی 
لە لایەن هاوسەرانیان دەست دەدەنە خۆكوژی. 
لە بەنگیلادیش، 50 لە سەدی كوشتنەكان لە 

دەرەنجامی توندوتیژیی پیاوان روو دەدەن.
بە گشتی توند و تیژی دژی ژنان لە هەموو 
چینەكانی كۆمەڵایەتی، ئابووری، نەژادی، 
تەمەن������ی و جوگرافیای������ی بوون������ی هەیە، 
ئەگەرچ������ی ئەم دیاردەیە لە نێوان هێندێك لە 
گرووپەكان زۆرتر دەردەكەوێت. توند و تیژی 
دژی ژنان بە جۆرێك دەركەوتەی هەس������تی 

خوێندنەوەیەك
بۆ توندوتیژی 

بەرامبەر بە ژنان
                                      بێهزاد خوشحاڵی*  

ئامرازی پێش گرت������ن لە دووگیان بوونی لە 
ناكاو و نەخوازراو و سەرنج نەدان بە پێویستیە 
سێكس������یەكانی ژن ل������ە خاڵەكانی بەرچاوی 
ئەم ج������ۆرە توند و تیژیەیە. س������ارد بوونەوەو 
ناڕەزایەتی سێكس������ی و جۆرگەلی جیاوازی 
لادان لە رێگای دروس������ت و سروش������تی لە 
دەرەنجامەكانی ئەم جۆرە توند و تیژییە دژی 
ژنانە. بە پێی راپۆرتەكان، ئامار و ستاتیكی 
توند و تیژی و دەس������ت درێژی سێكسی لە 
ش������وێنی كارو فەرمانگەكاندا و لە ئاس������ت 

دونیا، سەرنجڕاكێشە.
بە پێی لێكۆڵین������ەوەكان، ئەو ژنانەی كە لە 
توندوتیژی  بەرەورووی  هاوسەرانیانەوە  لایەن 
دەبن������ەوە، پێنج قات زۆرتر ل������ە ژنانی دیكە 
تووش������ی زیان������ی دەروون������ی و خۆكوژی و 
هەروەها، ش������ەش قات زۆرتر لە مەترس������یی 
كێش������ەو تێكچوونی دەروونی دەبن. راس������تی 
ئەوەی������ە كە فاكتەرەكان������ی دەروونی، تاكی، 
ل������ە روودانی  فەرهەنگ������ی و كۆمەڵایەتی 
بنەماڵانەی  ل������ەو  توندوتی������ژی كاریگەرن. 
كە كێشەی ماددە س������ڕكەرەكان و ئەلكهول، 
بێكاری و قەیرانی ناوخۆیی دیكە هەیە، توند 
وتیژی زۆرتر دەبینرێت. ئەو پیاوانەی كە لە 
منداڵیدا ب������ەردەوام چاویان لە ئازار و لێدانی 
ژنانی بنەماڵەكانیان بووە، لە داهاتوودا زۆرتر 

توندوتیژی دژی ژنان ل������ە خۆیان دەنوێنن. 
كەسانی بێ ئەزموون، بێ تاقەت، گرێدراو بە 
شوێنێك و بە هەر لایەنێك، ناسەقام لە باری 
دەروونی و ئەوانەی وا هەس������ت بە بێتوانایی 
دەك������ەن، زۆرتر دژی ژنان توند وتیژی بەكار 

دەهێنن.
بە گشتی، توندوتیژی، توندوتیژی لە گەڵ 
خۆی������دا دێنێت و بەواتایەكی دیكە، بۆ خۆی 

بەرهەمهێنەرە.
منداڵێ������ك كە ل������ە بنەماڵەكەی������داو لە كاتی 
و  هەڵش������اخان  سەرمەش������قی  منداڵی������دا، 
توندوتیژیی لە بەردەس������تدایە، لە داهاتوودا 
هەڵسوكەوتی لەوشێوە لە خۆی نیشان دەدات. 
لەراستیدا، هێماس������ازی لە تاكی توندڕەو و 
بكەری توندوتیژی، خواس������تی دەروونی بۆ 
ئەزموون كردنی هەڵس������وكەوتێكی تایبەت و 
غەیری  لەرادەبەدەری  خواس������تی  نائاسایی، 
سروش������تی بۆ نیش������ان دانی هەڵس������وكەوتی 
ناو  پیاوس������الارانەی  پێوەندییەكانی  پیاوانە، 
كۆمەڵ������گا، بێدەنگ������ی و قب������ووڵ كردن لە 
لایەن ژنان������ەوە، و هۆكارەكانی فەرهەنگی، 
ژینگەی������ی و جوگرافیای������ی ل������ە روودانی 
توندوتیژی لە كۆمەڵگایەكدا كاریگەریەكی 

تایبەتییان هەیە.
بازرگان������ی و بەكارهێنانی سێكس������ی ژنان، 

فرۆش������تنی كچانی تەمەن خ������وار و منداڵ 
لە لایەن باوكانی ه������ەژارەوە بۆ ناوەندەكانی 
لەشفرۆش������ی و بەرهەم هێنانی فیلم گەلی 
بەدڕەوش������تی و سێكس������ی لە رۆژئ������اوا، لە 
خاڵەكانی بەرچاو و زەقی توندوتیژی مۆدێرن 

دژی ژنان بە ئەژمار دێت.
بێ گومان توندوتیژی دژی ژنان، دیاردەیەكی 
چەن������د رەهەندی������ە، بۆی������ە بەرەنگاربوونە لە 
گەڵ ئەو خەس������ارە، پێویستیی بە دەرمان و 

چارەسەری چەند رەهەندییە.
چارەس������ەر لە ناو ماڵاندا، دروس������ت كردنی 
ش������وێنێك بۆ ئەوان������ەی كە تووش������ی توند 
و تی������ژی دەب������ن و پاڵپش������تی و لایەنگریی 
یاسایی لەو ژنانە، بەشداری لە كۆرسەكانی 
پەروەردەی پێش هاوس������ەرگیری، راوێژكاری 
و راوێژگرتنی پێویس������ت بۆ هاوسەرگیری، 
بردنە سەری ئاستی زانیاریی ژنان و پیاوان 
ل������ە رێگای پ������ەروەردە و بەتایبەت پێداگری 
لە س������ەر مێتۆدگەلی زانس������تی، دەتوانن لە 
لە توندوتیژی دژی  كەمكردنەوەو پێشگرتن 

ژنان بە شێوەیەكی بەرچاو، كاریگەر بن.

* نووس������ەر و چالاك������ی ماف������ی مرۆڤ 
بڕوانامەی دكتۆرا لە مێژووی سیاس������ی لە 

وڵاتی سویس وەرگرتووە

 زەیتۆ تۆفیق بەڕێوەبەری چاودێریی كۆمەڵایەتی 
لە وەزارەتی كاروكاروباری حكومەتی هەرێمی 
كوردس������تان جەخت لەوە دەكات������ەوە كە زۆرترین 
رێژەی منداڵانی نێ������و خانەی نەوجەوانان، ئەو 
مندالان������ەن كە یان دایك ی������ان باوكیان گیانیان 

لەدەستداوە.
وەك ئەو باسی كرد، خانەی نەوجەوانانی كوڕان 
و كچان لە س������اڵی 1979 لە هەولێر دامەزراوە 
و ئێس������تا 420 منداڵ لە خۆ دەگرێت، كە لەو 
ژمارەیە 90منداڵیان بە ش������ێوەی هەمیش������ەیی 
لە خان������ەی نەوجەوانان دەمێنن������ەوە و ئەوانەی 

دیكەشیان هاتوچۆی خێزان و خانەی نەوجەوانان 
دەكەن.

زەیتۆ تۆفیق ئ������ەوەش دووپ������ات دەكاتەوە، كە 
ئەو منداڵان������ەی لە خان������ەی نەوجەوانان ژیان 
دەگوزەرێنن، لەو خێزانانەوە هاتوون كە كێشەی 
كۆمەڵایەتییان هەیە، گوتیشی »ئەو خێزانانە 
خۆیان لەسەر ئاستی پێوەندییەوە گرفتیان هەیە، 
ب������ۆ نموونە زۆر منداڵ ل������ەلای ئێمە هەن، كە 
باوكی������ان گیانیان لەدەس������تداوە، دواتر دایكیان 
ش������وویان كردۆتەوەو منداڵەكە هێنراوەتە خانەی 
نەوجەوانان، بۆیە ئەو منداڵە پەیوەندی لەگەڵ 
دایكیدا نامێنێت، دایكی لەوانەیە منداڵی دیكەی 
بووبێت و پەرپرس������یارێتیی دی بۆ دروستبووە، 
لەبەر ئەوە شتێكی حاش������اهەڵنەگرە ئەو دایكە 
بەهیچ ش������ێوەیەك ناتوانێ������ت پەیوەندی لەگەڵ 
ئەو منداڵەی دروس������ت بكاتەوە، هەروەها هەیە 
باوكی ژنی هێناوەتەوەو منداڵەكەی فەرامۆش 
ك������ردووە«. جەختی لەوەش ك������ردەوە كە »ئەو 
خێزانان������ەی منداڵەكانی خۆیان دەهێننە خانەی 
نەوجەوانان لەئاس������تێكی رۆشنبیریی نزمدان و 
هەست بەگرنگیی پەیوەندییە كۆمەڵایەتییەكان 
ناكەن، ئ������ەوان پێیانوایە منداڵەكەیان لە خانەی 
نەوجەوانان حكومەت بەخێوی دەكات و سەرجەم 
پێداویستیەكانی بۆدابین دەكات، بەڵام لەڕاستیدا 
ئەوە بەس نییە، چونكە ئەو منداڵە پێویس������تی 
بەسەردانیكردنی دایك و باوكی هەیە، پێویستی 
ب������ەوە هەیە كە دایك و باوكی گرنگییان پێبدەن 

منداڵ و نەوجەوان و هەم������وو ئەوانەی لە ژێر 
تەمەنی یاس������اییدان )كەمتر لە 18 س������اڵان( 
دونیایەكی تایبەت ب������ە خۆیان هەیە، ئەوان بۆ 
ئەوەی خەونەكانیان بێتەدی، بەردەوام پێویستییان 
بە سەرپەرش������تیی خێزان هەی������ە، بەڵام هەر لەو 
تەمەنە هەستیارەدا، ئەوانەی شیرازەی خێزانییان 
تێكچووە، یان لە نازی دایك و باوك بێبەش������ن، 
ئاریش������ە و خەمێكی بەرفراوانتریان هەیەو زۆر 
ج������ار بە نیگەرانییەوە ل������ە داهاتوویان دەڕوانن. 
هەندێك لەو نەوجەوانە چاو گەش������انە ئاوارەی 
ش������ەقام و گیرۆدەی چارەنووسێكی نادیار و پڕ 
مەترسیدار دەبن، هەندێكیشیان پەنا بۆ شوێنێك 
دەبەن بۆ ئەوەی داڵدەیان بدەن و لانی كەم بتوانن 
پردێك بۆ درووس������تكردنی داهاتوویان بدۆزنەوە. 
یەكێك لەو شوێنانەش كە داڵدەی منداڵانی بێ 
سەرپەرش������ت دەدات، )خانەی نەوجەوانان(�ە كە 
چیرۆكی چەندی������ن منداڵی بێنازی تێدا تۆمار 

دەكرێت. 
 خانەی نەوجەوانان لە هەولێر س������ەربە وەزارەتی 
كوردستانەو  هەرێمی  حكومەتی  كاروكاروباری 
زیاتر ئەو منداڵانە لەخۆ دەگرێت كە بەرهەمی 
جیابوونەوەی دایك وباوكانن، هەندێكیشیان دایك 
یان باوكیان لەدەس������تداوەو ژمارەیەكیشیان دایك 
وباوكی������ان لەژیاندان، بەڵام بە هۆی كێش������ەی 
جیاواز و لادان لە سەرپەرش������تییەكی دروس������ت، 
دادگا منداڵەكەی������ان لێ وەردەگرێت و رەوانەی 

خانەی نەوجەوانانی دەكات. 

قەدەری بێ بەزەیی زۆرجار بە هۆی رووداوی سروش������تی و ناسروش������تی ش������یرازەی خێزانێكی شێواندووەو منداڵانی چاوگەش و 
بێتاوانی لە نازی باوك و دایكیان بێبەش كردووە. لە زۆربەی وڵاتانی دونیادا دەس������ەڵات و حكومەت بە ش������ێوازی جیا 
هەوڵیان داوە ئەو منداڵانە لەخۆ بگرن، لە هەرێمی كوردس������تانیش چەند ش������وێنێك بۆ داڵدەدانی 
منداڵان������ی بێ سەرپەرش������ت تەرخان كراوەو یەك لەو ش������وێنانەش، خانەی 

نەوجەوانان �ە لە هەولێر.

خانەی نەوجەوانان
چیرۆكی جۆراوجۆری لە ناخیدا هەڵگرتووە

بەرێوەبەری چاودێریی كۆمەڵایەتی:
خانەی نەوجەوانان 420 منداڵ 

لە خۆی دەگرێت، 90 یان 
هەمیشە لە خانەكە دەمێننەوەو 

ئەوانی دیكە هاتوچۆی 
كەسوكاریان دەكەن

تی
ڵایە

مە
كۆ

 –
ڵان 

گو

و فەرامۆش������ی نەكەن«، گوتیش������ی »ئەگەر 
لەڕووی  پێداویستیەكانیش������ی  هەموو  منداڵێك 
ماددیی������ەوە بۆدابینكرابێ������ت، بەڵام لەس������ۆزی 
دایكایەتی بێبەش بێت، هەمیش������ە هەس������ت بە 
نامۆبوون دەكات و زەحمەتە بتوانرێت كەسێكی 

سەركەوتووی لێ بەرهەم بێت« .
زەیتۆ تۆفیق لەب������ارەی ئاوڕدانەوەی خێرخوازان 
لەو خانەیە گوتی »بێگومان گەشەس������ەندنی 
س������ەرجەم پڕۆژەكان������ی كاری كۆمەڵایەتی لە 
وڵات������ی ئێمەدا لەلایەن كەس������ایەتی خێرخوازەوە 
هەنگاوی باش������ی هاویش������تووە، بەش������ێوەیەكی 
بەرچاو پێشكەوتووە، بەجۆرێك لە سەدا پەنجای 
پڕۆژەكانی ئێمە كە ئەمڕۆ پێشكەوتووە بەهۆی 
هاوكاریی خەڵكانی خێرخواز و خێرەومەندەوەیە، 
چونكە پ������ڕۆژەو كاری كۆمەڵایەتی هەر ئەوە 
نییە كە كەسێكی دەوڵەمەند خاوەن سەرمایە بێت 
بەپارە هاوكاری بكات، بەڵكوو بەش������داریكردنی 
كەس������ێك لە وش������یاركردنەوە یان خزمەتكردنی 
منداڵان������ی بێ سەرپەرش������ت دەچێت������ە قاڵبی 

هاوكاریی خێرخوازانەوە« .
وەك ئ������ەو بەڕێوەبەرە باس������ی ك������رد، منداڵانی 
خان������ەی نەوجەوانان لەگ������ەڵ منداڵانی دیكە 
لە قوتابخانەكانی ش������ار دەخوێنن. جگە لەوەش 
چەندی������ن خولی راهێنانیان ب������ۆ دەكەنەوە. هەر 
لەو بارەیەوە لیڤار حەس������یب محەممەد توێژەری 
كۆمەڵایەت������ی لە خانەی نەجەوانان بە گوڵانی 
گ������وت »ئێمە رۆژان������ە خول������ی جۆراوجۆریان 
بۆدەكەینەوە، بەهەردوو جۆری كات بەسەر بردن 
و بەهێزكردنەوە، خولەكانی كات بەسەر بردن وەك 
خولی )مەلەوانی، وەرزشی جوراوجۆر، وێنەكێشان 
و موزی������ك(، خولە بەهێزكردنەكانیش وەك خولی 
ئینگلیزی،  زمان������ی  خوێندن،  )بەهێزكردن������ی 
پیش������ەی كاری دەس������تی، بەرگدروویی(، كە 
منداڵەكان ئازادن كام لەم خولانە هەڵدەبژێرن«.

ئەو توێژەرە س������ەبارەت بە كێشەكانی مناڵانی 
خان������ەی نەوجەوان������ان ل������ەڕووی دەروون������ی و 
كۆمەڵایەتیی������ەوە، هێم������ای بۆ ئ������ەوە كرد كە 
»هەموو مرۆڤێك كێش������ەی جی������اوازی هەیە، 
تەنانەت بەشێك لەو منداڵانەش كە لەماڵەوەن و 
لەلای دایك و وباوكی خۆیانن كێشەی دەروونییان 
هەیە، چونكە سروشتی مرۆڤ وەهایە و كەسێك 
نییە بێ كێشە بێت«، گوتیشی »ئەوەی بەلای 

ئێمەوە گرنگە، ئەوەیە كە هەتا ئێس������تا كێشەی 
ترسناك لەناو خانەی نەوجەوانان رووی نەداوەو 
هەموویان بەشێویەكی باش گرنگیان پێدەدرێت، 
ئەو كێشانەش كە روودەدەن، شتی بچووكن، وەك 
دواكەوتن لەخوێندن، ی������ان ئیكمال بوون، بەڵام 
ئێمە وەك گشت س������تافەكە هاوكاریی تەواویان 
دەكەین و ئەگەر لەخوێندن دوابكەن، مامۆستایان 
بۆدەگرین و بەبەردەوامی چاودێرییان دەكەین«. 
جەختی لەوەش كردەوە كە »زۆر لە نەوجەوانان 
كە دەگەنە تەمەنی هەرزەكاری حەزناكەن بەهیچ 
شێوەیەك دەس������تبخەنە ناو ژیانی تایبەتییانەوە، 
بەڵام ئێمە بۆ ئەوەی كێش������ەكانیان چارەس������ەر 
بكەی������ن، هەوەڵدەدەین وەك برادەرێك خۆمان زۆر 
لەو منداڵانە نزیك بكەینەوە، هەتا كێش������ەكانیان 
بەهاوكاریی  ئەمەش  بێگومان  چارەسەردەكەین، 
بەخێوكەر و دایەنەكانە كە رۆڵێكی گرنگ لەم 

بوارەدا دەبینن«.
نەوجەوان������ان ل������ەو خانەی������ەدا وێ������ڕای ئەوەی 
پێداویس������تییەكانیان بۆ دابین كراوە، وەك خۆیان 
ئاماژەیان پێدا، دایەنەكانی������ش زۆر لەگەڵیاندا 
میهرەبانن، بەڵام بە هۆی ئەوەی كە هەركامیان 
هەڵگ������ری رابردوویەك������ی تف������ت و تاڵن، جۆرە 
خەمۆكیی������ەك بە رووخس������اریانەوە دیارە. ئەوەتا 
بژاری تەمەن 11 ساڵ كە قوتابی پۆلی پێنجی 
سەرەتاییە، بەم جۆرە باس������ی ژیانی رابردووی 

خۆی بۆ گوڵان دەكات:
»من ناوم بژارە، بەچ������اوی خۆم دایك وباوكم 
نەدیوە، وەك بۆم باسدەكەن من سێ ساڵان بووم، 
دایك و باوكم پێكەوە مردوون، ماڵی مام و خاڵ 
و پوورەكانم كەس������یان منیان نەگرتۆتە ئەستۆ، 
لەبەر ئ������ەوە ماڵێكی خێرخواز منیان بەخێوكرد، 
دوات������ر منیان هێنایە ئێرە، ئێس������تا من زیاتر لە 
هەش������ت ساڵە لێرە دەژیم و كەسیش لەخزمەكانم 
س������ەردانیان نەكردووم، بەڵام زۆر سوپاس خوای 
گ������ەورە دەكەم، كە لێرە كۆمەڵێك كەس������وكاری 
باشم بۆ پەیدابووە، بەتایبەتی توێژەرەكان، وەك 
برام وان و رۆژانە لەگەڵمدا دادەنیشن و هەركە 
بزانن بێزارم سەردانم دەكەن«.وەك بژار باسیكرد، 
ئەو لەگ������ەڵ منداڵێكی دیكەدا پێكەوە لە یەك 
ژوور دەژین، »وەك ب������را وایان، هەندێكجاریش 
ش������ەڕمان دەبێت، بەڵام زوو ئاشت دەبینەوە«.
ئەو نەوجەوانە بە هەڵكێش������انی ئاهێك باس������ی 
گەورەتری������ن ئاوات������ی دەكات و دەڵێ������ت »من 
ئاواتەخوازب������ووم رۆژێك ل������ە رۆژان ئەگەر بۆ 
یەك چرك������ەش بێت، دایك و باوكم ببینم، بەڵام 
قەدەر من������ی لەوان جیا ك������ردەوە، ئیتر ئەوەش 
قەدەری خوایە كە دایك و باوكی خۆمم نەدیوە، 
من لێرەوە زۆر سوپاس������ی توێژەران و س������ەرجەم 
كارمەن������دان دەكەم كە وەك دایك وباوكم وەهان و 
هەموو كێشەكانم بۆچارەسەردەكەن، هیوادارم بۆ 
هاوكاری سەرجەم مندالانی بیسەرپەرشت هەر 

بەردەوام بن«.

ئەوەی  ب������ژار لەگەڵ  منداڵەكان������ی  دیكە لەو 
خانەیە جیادەكاتەوە، ئەوەیە كە منداڵەكانی دی 
بەس������ەردان دەچنەوە ماڵی  كەسوكاریان، بەڵام 
ئەو هەمیش������ە لەخانەكەدا دەمێنێتەوە و هیچ 
كەسێكی سەردانی ناكات. بۆیە بە هەستێكی 
پەپوولەییەوە دەڵێت »كاتێك لەگەڵ توێژەرەكان 
و دایەنەكان������دا دەچین بۆ پارك������ەكان، دەبینم 
منداڵان������ی دیكە لەگەڵ دای������ك و باوكیاندان، 
گریانم دێت، چونكە نازانم باوەشی دایك چەندە 

خۆشە و قەت نەمدیوە«.
ئاری، تەمەنی 9 ساڵە و قوتابی پۆلی چواری 
س������ەرەتاییە، ئەو ئەندامێك������ی دیكەی هەمان 
خانەی������ە، بەڵام دایكی خۆی بینیوەو باس������ی 
ئ������ەوە دەكات كە زۆربەی  ش������ەوان بەیادی  ئەو 
كاتانەوە س������ەر دەخاتە سەر سەرین، كە لەگەڵ 
دایكی������دا پێكەوە خەوتوون، ب������ەڵام كاتێك رۆژ 
دەبێتەوە ئەو خەونانەی  بەتاڵ  دەبنەوە، كە سەیر 
دەكات لەخانەی  نەوجەوانانە، بەوە زۆر خەفەت 
دەخوات  و خۆزگە دەخوازێت خەونەكەی  ببێتە 
ڕاستی.  ئاری بە خەمبارییەكی زۆرەوە دەڵێت 
»بەخوای زۆربەی  ش������ەوان خەو  بە دایكمەوە 
دەبین������م«. ئەو منداڵە چاوگەش������ە وەك خۆی 
باس������یكرد، باوكی  چەند س������اڵێك پێش ئێستا 
بەنەخۆش������یی  دڵ گیانی  لەدەس������تداوە و دوای  
هەش������ت مانگیش لە كۆچ������ی دوایی باوكی، 
دایكیش������ی بەنەخۆش������ی  گیانی  لەدەستداوە، 
دواتر دراوسێیەكی خێرەومەند ماوەیەك بەخێوی 
دەكات و ئینج������ا رەوانەی خانەی نەوجەوانانی 

دەكات.
ئاری زۆر سوپاسی دایەنەكان دەكات، بەتایبەتی 
یەكێكیان كە هەمیش������ە ئامۆژگاری و قسەی 
خۆش������ی بۆدەكات، »یەكێك لەدایەنەكان وەك 
دایكم، ئێ������واران چیرۆكم بۆ دەگێڕێتەوە، منی 
زۆر خۆشدەوێت، هەر كە دەگریم، دێت قسەی 
خۆشم بۆدەكات و ناهێڵێت خەم بخۆم، هەروەها 
توێژەرەكانیش زۆرباش������ن هەموو رۆژێك دێن و 
قس������ەی خۆش������م بۆ دەكەن، من زۆر سوپاسی 
خودا دەكەم كە ئەوان وەك دایك و باوك ئێمەیان 

خۆش دەوێت«.
لە كۆتایی������دا پەیامنێری گ������وڵان هەوڵی دا 
كچان������ی خانەی نەوجەوان������ان بدوێنێت، بەڵام 

هیچیان ئامادە نەبوون قسە بكەن.

توێژەرێكی 
كۆمەڵایەتی:

زۆر لە نەوجەوانان كە دەگەنە 
تەمەنی هەرزەكاری حەزناكەن 

بەهیچ شێوەیەك دەستبخرێتە ناو 
ژیانی تایبەتییان

نەوجەوانێك: 

كاتێك لە پاركەكان، 
منداڵانی دیكە لەگەڵ دایك و 
باوكیان دەبینم گریانم دێت، 
چونكە نازانم باوەشی دایك 

چەندخۆشە

ئەگەر س������ەرنجی مێ������ژووی گەلی كورد 
بدەین لەسەدەی رابردوودا، دەبینین هەمیشە 
ل������ە بزاڤی رزگاریخوازی������ی نەتەوەی كورد 
دانەب������ڕاوە، بەپێچەوانەوەش ئافرەتانی كورد 
رۆڵی گرن������گ و كاریگەری������ان لە ژیانی 

سیاسی و خەباتی نەتەوەییدا هەبووە.
رۆڵی ئافرەتی كورد لە شۆڕشدا پێشەنگ 
بووە،هەرچەندە ئافرەتی كورد بە شێوەیەكی 
س������ەربازییەكاندا  ئۆپەراس������یۆنە  لە  فراوان 
بەش������دارنەبووە، بەڵام هەردەم پێشەنگ بووە 
لە پش������تیوانی كردنی پێشمەرگە لە شۆڕش 

شەڕەكاندا. 
ئافرەتی كورد هەمیشە ستەم و چەوساندنەوەی 
چەش������تووە،ئەمەش لەب������ەر ئ������ەو كەلتوورە 
و  كوردەواری  كۆمەڵگەی  كلاس������یكییەی 
ئەو توندوتیژییەی كە دژی ئافرەت ئەنجام 
دراوە چ بە لێدان و دەس������تدرێژیی سێكسی 
و هەڕەشەی كوش������تن و جنێوو بەشوودانی 
پێش������وەختە و ت������ەڵاق و قەیرەیی و رفاندن، 
چ ب������ە ناچاركردنی بۆمێردك������ردن و بەزۆر 
دوورخستنەوە لە خوێندن، وێڕای ئەو هەموو 
بەم دوایی������ە دیاردەیەكی دیكە  گرفتانەش 
هاتۆتە گۆڕێ ئەویش كوشتنە بە بیانووی 
نامووس������پارێزی،بەڵام لەب������ەر ب������ێ دەنگ 
بوونی راگەیاندن لەم ب������ارەوە دەبینین رای 
گش������تی زۆر بەم لایەنە ئاش������نا نییە كە لە 
سەرتاسەری عێراق و هەرێمی كوردستان و 
دەرەوەشدا بوونی هەیە لە شێوەی خۆكوشتن 
و كوشتن كە چەندین هۆی لە پشتە،لەوانە 
داب و نەریتی كۆن و تێگەیش������تنی هەڵەی 
چەمكی ئایین، بەڵام رۆڵی گەورە بۆ داب 
و نەریتی كۆن دەگەڕێت������ەوە، نابێ ئەوەش 
لەبیر بكەین كە پەرەسەندنی رێكخراوو حزبە 
ئایینیەكان و رۆڵیان لە پرۆسەی سیاسی و 
ئەو فتوایانەی هەندێ لە پیاوانی توندڕۆی 
ئایینی دەی������دەن كاریگەریی هەیە لە زیاتر 
عەش������ایریدا،  بیروبۆچوونی  ئەكتیفكردنی 
چونكە توندڕۆی������ی ئایینی و دەمارگیریی 
بیروباوەڕ دوو هۆكاری س������ەرەكین لە زیاتر 
وروژاندن و هاندانی بەكارهێنانی توندوتیژی 
دژی ئافرەت������ان ل������ە نێ������و كۆمەڵگ������ەی 

كوردەواریدا.
خاڵێكی دیكە ئەوەیە كە زۆربەی تاوانەكانی 
دێهاتەكانەوە  گون������دو  لە  نامووس������پارێزی 
س������ەری هەڵداوە دواتر هاتووەتە شارەكانەوە 
ك������ە ناتوانرێت س������نوورێكی ب������ۆ دابنرێت، 
بەڵام هەوڵەكانی حكوم������ەت و پەرلەمانی 
هەرێمی كوردستان بەردەوامە بە هاوكاریی 
رێكخراوەكانی كۆمەڵگەی مەدەنی بۆ گەڕان 

پێگەو رۆڵی ئافرەت 
لە كۆمەڵگەی مەدەنیدا

  سلیڤا جگەرخوین

بەدوای هۆكارە راستەقینەكان و دۆزینەوەی 
رێگەچ������ارەی گونج������او وهەموارك������ردن و 
پەرەپێدانی یاس������اكان بەتایبەتیش یاساكانی 
باری كەسێتی و توندوتیژیی خێزانی،هاوكات 
دانانی سنوورێك بۆ ئەم تاوانانە، دەبێ دانیش 
بەوەدا بنێین كە ئەم تاوانانە بەم دواییە زۆر 

تەشەنەی كردووە.
حكومەتی هەرێمی كوردس������تان لە هەوڵی 
كۆنترۆڵكردن������ی ئ������ەم دیاردەدای������ە لەڕێی 
دەركردنی یاس������ای تایبەت بە پاراس������تنی 
لیژنەیەكی  ئ������ەم مەبەس������تەش  ئافرەت،بۆ 
تایبەت لە ئەنجومەنی وەزیران بەسەرۆكایەتی 
خودی جەنابی س������ەرۆك وەزیران پێكهاتووە، 
هەروەه������ا چەندین لیژن������ەی فەرعی دیكە 
ل������ە وەزارەتەكان������ی ئەوقاف و پ������ەروەردە و 
تەندروستی و مافی مرۆڤ و ناوخۆو داد 
ب������ۆ رووبەڕووبوونەوەی ئەم دیاردەیە ش������ان 

بەشانی لیژنەباڵاكە پێكهاتوون.
 بە پێ������ی رۆڵی یاس������ا ل������ە كۆمەڵگەی 
كوردس������تانیدا ئەوا چەندین یاسای تایبەت 
بەم كێش������انە هەیەو رۆڵی گرنگیشیان هەیە 
ئەگ������ەر هاتوو ئەم كێش������انە بگەنە دادگا، 
كاریگەرییان  پێوەندییە عەشایرییەكان  بەڵام 
هەیە لە گەیاندنی ئەم كێش������انە بۆ دادگا 
وێڕای راكردن و خۆش������اردنەوەی تاوانباران 
و پەنابردنیان بۆ لای سەرۆك عەشیرەتەكان 
ئەمانە هەموویان هۆكارن بۆ سەرنەگرتنی 
هەوڵ و كۆششەكان لەپێناو بنەبڕكردنی ئەم 
دیادەیە، لەپاڵ ئەوەشدا زۆر جار دەبینین كە 
ئەم دۆس������ێیانە كاتێ دەگەنە بەردەم دادوەر 
بە ناو و بیانووی دیكەی وەكو خۆكوشتن و 
مردن لە ئەنجامی ئاگر كەوتنەوە یان قەزاو 
قەدەر لێك دەدرێن������ەوە، نەك بەناوی تاوانی 

كوشتن بە بیانووی نامووسپارێزی. 
زۆر لای������ەن دووپات������ی دەكەن������ەوە كە ئەو 
نامووس������پارێزی  بەن������اوی  تاوانان������ەی 

ئەنجامدەدرێن تایب������ەت نین بە ئایینێك یان 
تایەف و عەشیرەتێك، قوربانیانی ئەم تاوانانە 
موسڵمان و مەسیحی و كەمایەتییە ئایینی 
و ئیتنییەكان������ن، ئەوەش بەڵگەی ئەوەیە كە 
عەشیرەت و داب و نەریتە كۆمەڵایەتییەكان 
رێگ������ە بە ئەنجامدانی ئ������ەم تاوانانە دەدات 
لەكاتێكدا هەموو ئایینە ئاسمانییەكان ئەمە 
یاساغ دەكات و كوش������تنی مرۆڤ بە هەر 

رێگەیەك بێت حەرام دەكەن. 
ئەم دیاردە دڵتەزێنە لە سنووری هەرێم چۆتە 
دەرەوەو پەڕیوەتەوە ب������ۆ وڵاتانی ئەوروپا كە 
كوردانی ئاوارەی لێدەژی، هەموو لایەكیش 
چاك دەزانین ژمارەی حاڵەتی كوشتن چەند 
زی������ادی كردووەو توندو تیژیش دژی ئافرەت 
لەو وڵاتانەدا پەرەی سەندووە، ئەو دەوڵەتانەش 
ئ������ەو داب و نەریتییان������ەی رۆژهەڵاتی و 
عەش������ایرییان قبووڵ نییە، بەڵكو بڕوایان بە 
مافەكانی مرۆڤ هەیە، لەوانەش مافەكانی 

ئافرەت و یەكسانیی نێوان ئافرەت و پیاو.
پێكهاتەكانیی������ەوە  بەهەم������وو  كۆمەڵگ������ە 
لەسەروویانەوە پەرلەمان و حكومەت و حزب 
و رێكخراوەكان������ی كۆمەڵگ������ەی مەدەنی و 
هۆكارەكانی راگەیاندن و هەموو نوێنەرانی 
ئایین و ئایینزاكان لە هەرێم بەرپرسیارێتیی 
تەواوی������ان دەكەوێتە سەرش������ان و پێویس������تە 
بەشداربن لە دانانی سنوورێك بۆ ئەم تاوانە 
قێزەوەنانە كە دژ بە م������اف و ئازادییەكانی 
ئافرەت������ان كە لە ژێر ناوی نامووس������پارێزی 
تاكەكانی  لەس������ەر  هەروەها  ئەنجامدەدرێن، 
كۆمەڵگەش لە پیاو و ژنان پێویس������تە دەست 
لە ناودەس������ت بۆ دۆزین������ەوەی رێگەچارەی 
گونجاو بۆ رێگەگرتن لەم تاوانانەو كاركردن 
ب������ۆ جێبەج������ێ كردنی ئەو یاس������ایانەی لە 

پەرلەمانی كوردستان دەردەچن.
ئازادبوونی ئافرەت و كاركردنی لە بوارەكانی 
سیاس������ی و كۆمەڵایەت������ی و بەرهەم هێنان 

كۆمەڵگە بڕیاری لێدەدات،لە كۆمەڵگەیەكدا 
كە كۆنترۆل������ی بەرهەمهێنان و دەمارگیریی 
ئایین������ی و داب ونەریتی كلاس������یكی تێدا 
باوە،ئاف������رەت ناتوانێت لەم ك������ۆت و زنجیرە 
رزگاری بێت، بۆیە وا پێویس������ت دەكات كە 
شۆڕشێكی كۆمەڵایەتی سەرهەڵبدات تاكو 
دەرفەتەكانی پێشكەوتن و ئازادیی لە سەرجەم 

كایەكانی ژیانی لەبەردەمدا واڵابێت. 
پەرەس������ەندنی جیهانگەرای������ی و  لەگ������ەڵ 
تەكنەلۆژیادا،ئافرەت لەس������ەرجەم بوارەكانی 
كۆمەڵایەتی و هونەری و سیاس������ی توانی 
بوون������ی خ������ۆی بس������ەلمێنێت، بەتایبەتیش 
ئافرەتی رۆش������نبیری كورد لە تاراوگەدا كە 
بوارو شیانی چاكی لەبەردەمدا رەخسا و لە 
وڵاتانی ئەوروپادا پۆست و پێگەی گەورەو 
گرنگی لە رێكخراوە مرۆیی و پەرلەمانەكانی 
ئەوروپادا گرتەدەست ئەو پلەو پۆستانەی كە 
پی������اوی كورد پێی نەگەیش������توون، ئەمەش 

بەڵگەی زیرەكی و لێهاتوویی ئافرەتە.
بۆی������ە پێویس������تە ئافرەتی كورد هۆش������یارو 
رۆشنبیر بكرێت و تەنانەت پیاوانیش بخرێنە 
نەخوێندەواری  نەهێشتنی  بەرنامەی  خول و 
ئاس������تی خوێندن  و مافەكان������ی مرۆڤەوەو 
و پەروەردەیی������ان بەرز بكرێت������ەوە و لە كارو 
پیش������ەی سەندیكاییشدا بەش������داربن، دەبێت 
ئاف������رەت بایەخێكی تایبەت������ی پێبدرێت لەو 
مەبەستە،  پێش������كەوتنی  كە  كۆمەڵگەیەی 
ئاف������رەت وەك رەگەزێك������ی بنەڕەتی������ی لە 
پەرەپێدانی سیاسی وكۆمەڵایەتی و ئابووری 
و ئەكادیمی و هونەری و رۆش������نبیری سەیر 
بكرێت، رۆڵی بەرچاوی هەبێت شان بەشانی 
پی������او و هەموو تواناكان������ی بخرێتەگەڕ بۆ 

داهێنانی ئاییندەیەكی گەش و رووناك.
پەرەپێدانی رۆڵی ئافرەت لەهەموو بوارێكدا 
بەشێكە لە سیاسەتی بەردەوامی گەشەسەندن 
و دەكەوێت������ە چوارچێوەی س������تراتیژییەتی 
حكومەتی هەرێ������م و پەرەپێدان������ی توانای 
مرۆی������ی و رۆڵ������ی ئافرەتی������ش هۆكارێكی 
بنەڕەتیی������ە ب������ۆ پەروەردەكردن������ی نەوەكانی 
داهاتوو، بۆیە پێویستە لەسەر رێكخراوەكانی 
بڕەخس������ێنن  ئافرەت  بۆ  دەرف������ەت  مەدەنی 
ب������ەوەی كە نی������وەی كۆمەڵگەیە و نەبوونی 
ئەم نیوەیەش كۆمەڵگە پەك دەخات و بزاڤی 
لاواز دەكات، ج������ا با بۆ هەم������وو جیهانی 
بس������ەلمێنین كە ئافرەتی كورد نموونەیەكە، 
هەموو مافێكی دیموكراسی و مرۆیی هەیە 
لە ناوچەی رۆژهەڵاتی ناویندا،لەكۆتاییشدا 
هەروەك جان پال بلمۆندا دەڵێت: ئافرەت تاكە 
دیارییە كە هەر بەخۆی،خۆی دەپێچێتەوە. 

زۆر جار دەبینین كە ئەم 
دۆسێیانە كاتێ دەگەنە 
بەردەم دادوەر بە ناو و 

بیانووی دیكەی وەكو خۆكوشتن 
و مردن لە ئەنجامی ئاگر 
كەوتنەوە یان قەزاو قەدەر 
لێك دەدرێنەوە،نەك بەناوی 
تاوانی كوشتن بە بیانووی 

نامووسپارێزی

پێویستە ئافرەتی كورد 
هۆشیارو رۆشنبیر بكرێت و 
تەنانەت پیاوانیش بخرێنە 
خول و بەرنامەی نەهێشتنی 
نەخوێندەواری و مافەكانی 
مرۆڤەوەو ئاستی خوێندن و 

پەروەردەییان بەرز بكرێتەوە و 
لە كارو پیشەی سەندیكاییشدا 

بەشداربن

ئەگەر س������ەرنجی مێ������ژووی گەلی كورد 
بدەین لەسەدەی رابردوودا، دەبینین هەمیشە 
ل������ە بزاڤی رزگاریخوازی������ی نەتەوەی كورد 
دانەب������ڕاوە، بەپێچەوانەوەش ئافرەتانی كورد 
رۆڵی گرن������گ و كاریگەری������ان لە ژیانی 

سیاسی و خەباتی نەتەوەییدا هەبووە.
رۆڵی ئافرەتی كورد لە شۆڕشدا پێشەنگ 
بووە،هەرچەندە ئافرەتی كورد بە شێوەیەكی 
س������ەربازییەكاندا  ئۆپەراس������یۆنە  لە  فراوان 
بەش������دارنەبووە، بەڵام هەردەم پێشەنگ بووە 
لە پش������تیوانی كردنی پێشمەرگە لە شۆڕش 

شەڕەكاندا. 
ئافرەتی كورد هەمیشە ستەم و چەوساندنەوەی 
چەش������تووە،ئەمەش لەب������ەر ئ������ەو كەلتوورە 
و  كوردەواری  كۆمەڵگەی  كلاس������یكییەی 
ئەو توندوتیژییەی كە دژی ئافرەت ئەنجام 
دراوە چ بە لێدان و دەس������تدرێژیی سێكسی 
و هەڕەشەی كوش������تن و جنێوو بەشوودانی 
پێش������وەختە و ت������ەڵاق و قەیرەیی و رفاندن، 
چ ب������ە ناچاركردنی بۆمێردك������ردن و بەزۆر 
دوورخستنەوە لە خوێندن، وێڕای ئەو هەموو 
بەم دوایی������ە دیاردەیەكی دیكە  گرفتانەش 
هاتۆتە گۆڕێ ئەویش كوشتنە بە بیانووی 
نامووس������پارێزی،بەڵام لەب������ەر ب������ێ دەنگ 
بوونی راگەیاندن لەم ب������ارەوە دەبینین رای 
گش������تی زۆر بەم لایەنە ئاش������نا نییە كە لە 
سەرتاسەری عێراق و هەرێمی كوردستان و 
دەرەوەشدا بوونی هەیە لە شێوەی خۆكوشتن 
و كوشتن كە چەندین هۆی لە پشتە،لەوانە 
داب و نەریتی كۆن و تێگەیش������تنی هەڵەی 
چەمكی ئایین، بەڵام رۆڵی گەورە بۆ داب 
و نەریتی كۆن دەگەڕێت������ەوە، نابێ ئەوەش 
لەبیر بكەین كە پەرەسەندنی رێكخراوو حزبە 
ئایینیەكان و رۆڵیان لە پرۆسەی سیاسی و 
ئەو فتوایانەی هەندێ لە پیاوانی توندڕۆی 
ئایینی دەی������دەن كاریگەریی هەیە لە زیاتر 
عەش������ایریدا،  بیروبۆچوونی  ئەكتیفكردنی 
چونكە توندڕۆی������ی ئایینی و دەمارگیریی 
بیروباوەڕ دوو هۆكاری س������ەرەكین لە زیاتر 
وروژاندن و هاندانی بەكارهێنانی توندوتیژی 
دژی ئافرەت������ان ل������ە نێ������و كۆمەڵگ������ەی 

كوردەواریدا.
خاڵێكی دیكە ئەوەیە كە زۆربەی تاوانەكانی 
دێهاتەكانەوە  گون������دو  لە  نامووس������پارێزی 
س������ەری هەڵداوە دواتر هاتووەتە شارەكانەوە 
ك������ە ناتوانرێت س������نوورێكی ب������ۆ دابنرێت، 
بەڵام هەوڵەكانی حكوم������ەت و پەرلەمانی 
هەرێمی كوردستان بەردەوامە بە هاوكاریی 
رێكخراوەكانی كۆمەڵگەی مەدەنی بۆ گەڕان 

پێگەو رۆڵی ئافرەت 
لە كۆمەڵگەی مەدەنیدا

  سلیڤا جگەرخوین

بەدوای هۆكارە راستەقینەكان و دۆزینەوەی 
رێگەچ������ارەی گونج������او وهەموارك������ردن و 
پەرەپێدانی یاس������اكان بەتایبەتیش یاساكانی 
باری كەسێتی و توندوتیژیی خێزانی،هاوكات 
دانانی سنوورێك بۆ ئەم تاوانانە، دەبێ دانیش 
بەوەدا بنێین كە ئەم تاوانانە بەم دواییە زۆر 

تەشەنەی كردووە.
حكومەتی هەرێمی كوردس������تان لە هەوڵی 
كۆنترۆڵكردن������ی ئ������ەم دیاردەدای������ە لەڕێی 
دەركردنی یاس������ای تایبەت بە پاراس������تنی 
لیژنەیەكی  ئ������ەم مەبەس������تەش  ئافرەت،بۆ 
تایبەت لە ئەنجومەنی وەزیران بەسەرۆكایەتی 
خودی جەنابی س������ەرۆك وەزیران پێكهاتووە، 
هەروەه������ا چەندین لیژن������ەی فەرعی دیكە 
ل������ە وەزارەتەكان������ی ئەوقاف و پ������ەروەردە و 
تەندروستی و مافی مرۆڤ و ناوخۆو داد 
ب������ۆ رووبەڕووبوونەوەی ئەم دیاردەیە ش������ان 

بەشانی لیژنەباڵاكە پێكهاتوون.
 بە پێ������ی رۆڵی یاس������ا ل������ە كۆمەڵگەی 
كوردس������تانیدا ئەوا چەندین یاسای تایبەت 
بەم كێش������انە هەیەو رۆڵی گرنگیشیان هەیە 
ئەگ������ەر هاتوو ئەم كێش������انە بگەنە دادگا، 
كاریگەرییان  پێوەندییە عەشایرییەكان  بەڵام 
هەیە لە گەیاندنی ئەم كێش������انە بۆ دادگا 
وێڕای راكردن و خۆش������اردنەوەی تاوانباران 
و پەنابردنیان بۆ لای سەرۆك عەشیرەتەكان 
ئەمانە هەموویان هۆكارن بۆ سەرنەگرتنی 
هەوڵ و كۆششەكان لەپێناو بنەبڕكردنی ئەم 
دیادەیە، لەپاڵ ئەوەشدا زۆر جار دەبینین كە 
ئەم دۆس������ێیانە كاتێ دەگەنە بەردەم دادوەر 
بە ناو و بیانووی دیكەی وەكو خۆكوشتن و 
مردن لە ئەنجامی ئاگر كەوتنەوە یان قەزاو 
قەدەر لێك دەدرێن������ەوە، نەك بەناوی تاوانی 

كوشتن بە بیانووی نامووسپارێزی. 
زۆر لای������ەن دووپات������ی دەكەن������ەوە كە ئەو 
نامووس������پارێزی  بەن������اوی  تاوانان������ەی 

ئەنجامدەدرێن تایب������ەت نین بە ئایینێك یان 
تایەف و عەشیرەتێك، قوربانیانی ئەم تاوانانە 
موسڵمان و مەسیحی و كەمایەتییە ئایینی 
و ئیتنییەكان������ن، ئەوەش بەڵگەی ئەوەیە كە 
عەشیرەت و داب و نەریتە كۆمەڵایەتییەكان 
رێگ������ە بە ئەنجامدانی ئ������ەم تاوانانە دەدات 
لەكاتێكدا هەموو ئایینە ئاسمانییەكان ئەمە 
یاساغ دەكات و كوش������تنی مرۆڤ بە هەر 

رێگەیەك بێت حەرام دەكەن. 
ئەم دیاردە دڵتەزێنە لە سنووری هەرێم چۆتە 
دەرەوەو پەڕیوەتەوە ب������ۆ وڵاتانی ئەوروپا كە 
كوردانی ئاوارەی لێدەژی، هەموو لایەكیش 
چاك دەزانین ژمارەی حاڵەتی كوشتن چەند 
زی������ادی كردووەو توندو تیژیش دژی ئافرەت 
لەو وڵاتانەدا پەرەی سەندووە، ئەو دەوڵەتانەش 
ئ������ەو داب و نەریتییان������ەی رۆژهەڵاتی و 
عەش������ایرییان قبووڵ نییە، بەڵكو بڕوایان بە 
مافەكانی مرۆڤ هەیە، لەوانەش مافەكانی 

ئافرەت و یەكسانیی نێوان ئافرەت و پیاو.
پێكهاتەكانیی������ەوە  بەهەم������وو  كۆمەڵگ������ە 
لەسەروویانەوە پەرلەمان و حكومەت و حزب 
و رێكخراوەكان������ی كۆمەڵگ������ەی مەدەنی و 
هۆكارەكانی راگەیاندن و هەموو نوێنەرانی 
ئایین و ئایینزاكان لە هەرێم بەرپرسیارێتیی 
تەواوی������ان دەكەوێتە سەرش������ان و پێویس������تە 
بەشداربن لە دانانی سنوورێك بۆ ئەم تاوانە 
قێزەوەنانە كە دژ بە م������اف و ئازادییەكانی 
ئافرەت������ان كە لە ژێر ناوی نامووس������پارێزی 
تاكەكانی  لەس������ەر  هەروەها  ئەنجامدەدرێن، 
كۆمەڵگەش لە پیاو و ژنان پێویس������تە دەست 
لە ناودەس������ت بۆ دۆزین������ەوەی رێگەچارەی 
گونجاو بۆ رێگەگرتن لەم تاوانانەو كاركردن 
ب������ۆ جێبەج������ێ كردنی ئەو یاس������ایانەی لە 

پەرلەمانی كوردستان دەردەچن.
ئازادبوونی ئافرەت و كاركردنی لە بوارەكانی 
سیاس������ی و كۆمەڵایەت������ی و بەرهەم هێنان 

كۆمەڵگە بڕیاری لێدەدات،لە كۆمەڵگەیەكدا 
كە كۆنترۆل������ی بەرهەمهێنان و دەمارگیریی 
ئایین������ی و داب ونەریتی كلاس������یكی تێدا 
باوە،ئاف������رەت ناتوانێت لەم ك������ۆت و زنجیرە 
رزگاری بێت، بۆیە وا پێویس������ت دەكات كە 
شۆڕشێكی كۆمەڵایەتی سەرهەڵبدات تاكو 
دەرفەتەكانی پێشكەوتن و ئازادیی لە سەرجەم 

كایەكانی ژیانی لەبەردەمدا واڵابێت. 
پەرەس������ەندنی جیهانگەرای������ی و  لەگ������ەڵ 
تەكنەلۆژیادا،ئافرەت لەس������ەرجەم بوارەكانی 
كۆمەڵایەتی و هونەری و سیاس������ی توانی 
بوون������ی خ������ۆی بس������ەلمێنێت، بەتایبەتیش 
ئافرەتی رۆش������نبیری كورد لە تاراوگەدا كە 
بوارو شیانی چاكی لەبەردەمدا رەخسا و لە 
وڵاتانی ئەوروپادا پۆست و پێگەی گەورەو 
گرنگی لە رێكخراوە مرۆیی و پەرلەمانەكانی 
ئەوروپادا گرتەدەست ئەو پلەو پۆستانەی كە 
پی������اوی كورد پێی نەگەیش������توون، ئەمەش 

بەڵگەی زیرەكی و لێهاتوویی ئافرەتە.
بۆی������ە پێویس������تە ئافرەتی كورد هۆش������یارو 
رۆشنبیر بكرێت و تەنانەت پیاوانیش بخرێنە 
نەخوێندەواری  نەهێشتنی  بەرنامەی  خول و 
ئاس������تی خوێندن  و مافەكان������ی مرۆڤەوەو 
و پەروەردەیی������ان بەرز بكرێت������ەوە و لە كارو 
پیش������ەی سەندیكاییشدا بەش������داربن، دەبێت 
ئاف������رەت بایەخێكی تایبەت������ی پێبدرێت لەو 
مەبەستە،  پێش������كەوتنی  كە  كۆمەڵگەیەی 
ئاف������رەت وەك رەگەزێك������ی بنەڕەتی������ی لە 
پەرەپێدانی سیاسی وكۆمەڵایەتی و ئابووری 
و ئەكادیمی و هونەری و رۆش������نبیری سەیر 
بكرێت، رۆڵی بەرچاوی هەبێت شان بەشانی 
پی������او و هەموو تواناكان������ی بخرێتەگەڕ بۆ 

داهێنانی ئاییندەیەكی گەش و رووناك.
پەرەپێدانی رۆڵی ئافرەت لەهەموو بوارێكدا 
بەشێكە لە سیاسەتی بەردەوامی گەشەسەندن 
و دەكەوێت������ە چوارچێوەی س������تراتیژییەتی 
حكومەتی هەرێ������م و پەرەپێدان������ی توانای 
مرۆی������ی و رۆڵ������ی ئافرەتی������ش هۆكارێكی 
بنەڕەتیی������ە ب������ۆ پەروەردەكردن������ی نەوەكانی 
داهاتوو، بۆیە پێویستە لەسەر رێكخراوەكانی 
بڕەخس������ێنن  ئافرەت  بۆ  دەرف������ەت  مەدەنی 
ب������ەوەی كە نی������وەی كۆمەڵگەیە و نەبوونی 
ئەم نیوەیەش كۆمەڵگە پەك دەخات و بزاڤی 
لاواز دەكات، ج������ا با بۆ هەم������وو جیهانی 
بس������ەلمێنین كە ئافرەتی كورد نموونەیەكە، 
هەموو مافێكی دیموكراسی و مرۆیی هەیە 
لە ناوچەی رۆژهەڵاتی ناویندا،لەكۆتاییشدا 
هەروەك جان پال بلمۆندا دەڵێت: ئافرەت تاكە 
دیارییە كە هەر بەخۆی،خۆی دەپێچێتەوە. 

زۆر جار دەبینین كە ئەم 
دۆسێیانە كاتێ دەگەنە 
بەردەم دادوەر بە ناو و 

بیانووی دیكەی وەكو خۆكوشتن 
و مردن لە ئەنجامی ئاگر 
كەوتنەوە یان قەزاو قەدەر 
لێك دەدرێنەوە،نەك بەناوی 
تاوانی كوشتن بە بیانووی 

نامووسپارێزی

پێویستە ئافرەتی كورد 
هۆشیارو رۆشنبیر بكرێت و 
تەنانەت پیاوانیش بخرێنە 
خول و بەرنامەی نەهێشتنی 
نەخوێندەواری و مافەكانی 
مرۆڤەوەو ئاستی خوێندن و 

پەروەردەییان بەرز بكرێتەوە و 
لە كارو پیشەی سەندیكاییشدا 

بەشداربن


